
УХСАЙ ЯККӐВНЕ 

Салам сана, Якку пиччемӗр! 
Чӑваш чапне ҫӗкле-ҫӗкле, 
Кунҫул васканине сисмесӗр, 
Ак эс те ҫитрӗн ҫитмӗле. 

Ту урлӑ ҫул выртать. Ҫав тӑвӑн 
Чи тӑрринче тӑратӑн эс. 
Ытарайми Тӑван ҫӗршывӑн 
Ытарайми пин-пин кӗтес. 

Пӗри вӑл санӑн — Пушкӑрт енӗ. 
Вуншар ҫӑлкуҫлӑ Слакпуҫра 
Аҫу-аннӳ сана сиктернӗ 
Юмах-халаплӑ сӑпкара. 

Пёр классик ҫеҫ сахал-мӗн пулнӑ, 
Ик классик парӑр Слакпуҫа! 
...Эй, ыр чӗреллӗ, тулӑх чунлӑ 
Слакпуҫ, Слакпуҫ, тайма пуҫах. 

Тавах сана, Октябрь ҫилё! 
Поэтсене ҫунат парса, 
Эс вӗсене вӗҫтернӗ ҫӳллӗ, 
Юрлаччӑр, тенӗ, савӑнса. 

Юрларӑн эс, Ухсай пиччемӗр, 
Хӗрӳ ӗҫпе малашлӑха 
Утмашкӑн ывӑнма пӗлмесӗр 
Зс чӗнтӗн пирӗн халӑха. 

Октябрьшӗн, ҫӗн саманашӑн 
Хыпса ӗҫлерӗн Кӗлпукпа 
Пур халӑхпа пӗр тан пуласшӑн, 
Телей тупасшӑн ушкӑнпа. 

Тӑван ҫӗршыв вута кӗрсессӗн, 
Эс хӑвӑы атӑ кунчинчен 
Тетрадь илсе, шав йӗркелерӗн 
Йыхравлӑ сӑвӑ кунсерен. 

Ҫӗнтерчӗ халӑх, паттӑр халӑх... 
«Куҫ пек упрар, туссем, мире, 
Ten пултӑр вӑрҫӑ, курайманлӑх!» — 
Тесе вӗрентрӗн эс пире. 

Вӗрентрӗн эс 
Таса чӗреллӗ, 
Тӳп-тӳрӗ чунлӑ пурӑнма, 
Чӑваш ятне 
Хитре, йӗркеллӗ, 
Сӑваплӑ, чыслӑ упрама. 



Бӗрентрӗн эс: ҫуратнӑ ҫӗрӗн 
Чӑн илемне курас тесен, 
Юрат ӑна, сипле — вӑл пирӗн 
Тӑван сӑпка мӗн ӗмӗртен. 

Ачалӑхра ху ҫутнӑ ҫӑлтӑр 
Вут-хӗм сапса ҫиҫет паян. 
Тӳпӳ ялан сенкеррён ҫунтӑр, 
А н тӗксӗмлентӗр нихӑҫан. 

Сан уяву — Чӑваш уявӗ, 
Чӗре юрлать кӑкӑрсенче. 
Эс — халӑх ывӑлӗ, мухтавӗ, 
Тавах сана, Якку пичче! 

1981 ҫул, ноябрь. 


